
Ed. 403. Frumvarp til laga [175. mál]
um breyting á lögum nr. 66 12.apríl 1945. um útsvör.

Flm.: Karl Kristjánsson, Sigurvin Einarsson.

1. gr:
Upphaf 8. gr. laganna orðist svo:
Þar skal leggja útsvar á gjaldþegn. sem hann átti lögheimili samkvæmt þJóð-

skránni 1. des. næst á undan niðurjöfnun. Nú hefur gjaldþegn haft skráð aðsetur
óslitið í tvö ár í öðru sveitarfélagi en lögheimilið er skráð í og það sannast með
vottorði frá þjóðskránni, að svo er enn, þegar niður er jafnað útsvörum, og skal
þá aðseturssveitin fá rétt til afrits af skattframtali gjaldþegnsins og um leið rétt
til útsvarsálagningarinnar á hann sem lögheimilissveit væri, hafi hann aflað að
minnsta kosti % hluta tekna sinna á útsvarsárinu í aðseturssveitinni, enda ekki
haft þar aðsetur vegna þess, að hann hafi verið kallaður þangað til starfa í þágu
hins opinbera um stundarsakir eða sé þar við nám.

Nú á aðili hvergi heimilisfang o. s. frv.

2. gr.
Aftan við 10. gr. laganna bætist:
Fái aðseturssveit rétt til útsvarsálagningar samkvæmt 8. gr., álögheimilissveit

kröfu á %2 hlutum útsvarsins fyrsta árið, sem þannig er á lagt, og 1;;[ hluta á ári
eftir það, ef fleiri verða, enda hafi þá gjaldandinn aflað minnst 1'4 hluta árstekna
sinna í lögheimilissveitinni.

3. gr.
Lög þessi öðlast þegar gildi.

Greinargerð.

Með tilkomu laga um þjóðskrána hefur skapazt nokkurn veginn fullkomin festa
í manntali um land allt. Sérhver landsmaður er nú eða á örugglega að vera á skrá
frá fæðingu til dánardægurs.

Lög þau, sem í gildi eru um álagningu útsvara, eru samin og sett við aðrar
aðstæður að þessu leyti en nú eru fyrir hendi. Ákvæði útsvarslaganna um álagn-
ingarrétt sveitarfelaga valda miklum árekstrum og ágreiningi í framkvæmd. Ein-
staklingar eiga í ófriði við sveitarstjórnir og sveitarstjórnir Í ófriði sín á milli um
það, hvar útsvar skuli á lagt og goldið. .

Þetta sanna fjölmörg útsvarsmál, sem sífellt eru að koma fyrir dómstóla.
Það er langt frá því að vera vansalaust fyrir löggjafarvaldið, að þessum málum

skuli ekki vera þann veg skipað, að þau geti verið sem allra einföldust og auðveld-
ust í framkvæmd og tryggi, svo sem framast er unnt, samræmi og réttlæti í jafn-
afdrifaríkum og þýðingarmiklum málum og samskipti þegnanna og sveitarfélaganna
eru orðin.

Ríkisvaldið notfærir sér þegar í stað við álagningu skatta til ríkisins það hag-
ræði og öryggi, sem fékkst með tilkomu þjóðskr-ár-innar. Sama gildir um iðgjöldin
til almannatrygginganna, þar eð· nú er skilyrðislaust mælt svo fyrir i lögum, að
sérhver gjaldþegn greiði þau gjöld sin í því sveitarfélagi, þar sem hann átti lög-
heimili samkvæmt þjóðskránni hinn 1. des. næst á undan álagningu.

Sveitarstjórnirnar hafa hins vegar farið á mis við hliðstætt hagræði og öryggi,
sðkurn þess að lagaákvæði um álagningu útsvara hafa ekki verið færð til samræmis
við hin nýju viðhorf.

Þvert á móti hefur komið á daginn, að vandkvæði við heilladrjúga framkvæmd
útsvarslaganna hafa að sumu leyti stóraukizt, eftil' að hin nýja skipan komst á
almannaskráningu og skattaálagningu.

Núgildandi ákvæði útsvarslaga um heimilisfang eru túlkuð þannig af fjölda
sveitarstjórna, með stuðningi úrskurða og dóma, að aðsetur gjaldþegns á íbúaskrá,
enda þótt hann telji sér þar ekki lögheimili, veiti VIðkomandi sveitarfélagi rétt til
álagningar útsvars og það alveg jafnt, þótt sveitarfélagið, þar sem gjaldþegn II lög-
heimili samkvæmt þjóðskránni, leggi einnig á hann útsvar, telji sig gera það með
fullum rétti, hafi útgjöld af honum, svo sem lög gera heimilissveit skylt, og hann
njóti þar réttinda, sem aðseturs sveitin veitir ekki.

Þegar um er að ræða jafnþýðingarmlkla ákvörðun um löggjöf og hér er lagt
til að tekin verði. ber sérstaklega að henda á, að tímatakmarkið. sem íbúaskráin
ár hvert er miðuð við, er stórum hagkvæmara fyrir viss sveitarfélög en önnur.
Árstíðabundin tilfærsla fólks Í atvinnuleit er Í megindráttum þannig; að sveifafólk



leitar til bæjanna á vetrum, en fólk úr bæjunum leitar út í sveitirnar og síldarverin
á sumrin. Þannig fer því, að margt fólk úr kaupstöðum, sem aflar hluta tekna sinna
utan heimilissveitar, kemur yfirleitt aldrei inn á íbúaskrá þess sveitarfélags, sem
það sækir atvinnu í, og þótt svo væri, að það tilkynnti þar aðsetur, er það komið
til síns heima aftur fyrir 1. des. ár hvert. En fólk úr sveitum og smærri þorpum,
sem fer í atvinnuleit í kaupstaðinn, lendir aftur á móti allajafna inn á íbúaskrá
hinn 1. des., þá nýkomið í kaupstaðinn. ÞÓ að það fari heim í átthagana með vorinu
eða síðla vetrar og vinni þar fram á næsta vetur, endurtekur sagan sig, það lendir
aftur á íbúaskrá 1. des. utan síns lögheimilis og þannig áfram ár eftir ár, ef verk-
ast vill.

Hitt á sér líka stað, að fólk telur lögheimili árum saman í því sveitarfélagi.
sem það er raunverulega flutt úr, og stundum til þess að komast hjá þyngri gjöld-
um í atvinnusveitinni. Gegn því óréttlæti þarf auðvitað að reisa einhverjar skorður
Í löggjöfinnÍ ákveðnari en nú gildir, og er hér lagt til, að aðseturssveitin fái útsvars-
áJagningarréttinn sjálfkrafa, þegar gjaldþegninn hefur dvalizt þar óslitið í full tvö
ár og aflað þar a. m. k. % tekna sinna, enda má þá líta svo á, að það sé af annar-
legum ástæðum, sem viðkomandi aðili flytur ekki lögheimilið í samræmi við að-
setrið.

Ekki þykir þó fært að taka hér fram fyrir hendur fólks og skerða persónufrelsi
þess til að ráða skráðu lögheimili, en þess í stað er lagt til, að um leið og lögheim-
ilissveitin tapar álagningarréttinum. sé henni tryggður viss hluti af útsvari viðkorn-
andi gjaldþegns til að mæta þeim útgjöldum, sem leiðir af því, að hann á þar enn
lögheimili.

Til skýringar á einstökum greinum skal tekið fram eftirfarandi:

Um 1. gr.
Ákveðið er, að þjóðskráin sé heimild niðurjöfnunarnefndar um lögheimili og

aðsetur.
Tveggja ára óslitið aðsetur veitir aðseturssveit rétt til afrits af skattframtali

gjaldþegns til þess að athuga útsvarsskylduna. Á gjaldþegn má þá leggja sem í
lögheimilissveit væri, ef hann hefur aflað % - eða meira -- af árstekjum sínum
á útsvarsárinu í aðseturssveitinni. Um leið missir lögheimilissveitin að sjálfsögðu
álöguréttinn.

Um 2. gr.
Það ár, sem aðseturssveit leggur í fyrsta sinn útsvar á gjaldþegn, samkvæmt

8. gr. útsvarslaganna, eins og hún verður, fái þetta frumvarp lagagildi, á lögheim-
ilissveitin kröfu :J %2 útsvarsins vegna útgjalda sinna af honum og félagslegra
réttinda hans þar. Verður það að teljast sanngjarnt.

Nú má vera, að gjaldþegn breyti ekki um lögheimili þrátt fyrir það. að útsvar
hans er álagt í aðseturssveitinni, þó að líklegt sé, að svo verði oftast. Ekki þykir
rétt að setja stól fyrir dyr manna í þessum efnum. Hins vegar er ákveðið, að ein-
ungis % útsvarsins skuli ganga til lðgheimilissveitar eftir fyrsta árið, sem aðseturs-
sveitin fær álöguréttinn, og þó því aðeins, að gjaldandinn afli % ársteknanna í
lögheimilissveitinni.

Um 3. gr.
Greinin þarf ekki skýringa.


